
KONIG, ADRIO. 1995. Stof jou doop af! Sê die Bybel meer oor die doop
as wat ons dink?

Kaapstad : Lux Verbi. 132 p. Prys: R50 00.
ISBN 0-86997-496-3.

Rescnsent; C J. Smil
(Gerefomieerde Kerk Noordbrug)

Adrio Konig begin sy boek deur die doop direk in die gelowige se volwasse lewe 
te plaas. Hy stel die volgende vrae aan die orde:

♦ Beteken dit vir jou iets dat jy gedoop is'’

♦ Verstaan jy wat jou doop beteken'’

♦ Maak die feit dat jy gedoop is, ’n verskil aan jou lewe? 

Of dink jy nooit eens daaroor nie?♦

Dan gaan die skrywer daartoe oor oin vanuit ’n goed deurdagte skema hierdie 
vrae uit verskillende lioeke te beantwoord. Die skrywer verklaar self dat die 
boek nie vir o f teen die kinderdoop is nie, maar dat dit oor die doop gaan (p 1). 
Die boek nis me op voorafingenome standpunte nie, maar op ’n verantwoordelike 
liantering van Skrifgegewens. Afsonderlike verse word nie geisoleerd beoordeel 
nie, maar telkens geinterpreteer in konteks met die perikoop, die groter geheel en 
die openbaringshistoriese lyn.

Die uitgangspunt is dat die doop nie op sigseif betekenis liet nie, maar dat die 
samehange daarvan die betekenis bepaal, byvoorbeeld die doop in samehang met 
die geloof, met die Heiiige Gees, inet die werk van Christus, met die 
verkondiging van die evangelic (p. 6). “Die doop word in die Nuwe Testament 
nooit verselfstandig en losgemaak uit die verband van die werk van Christus en 
die van die Heiiige Gees en ons geloof nie” (p 23). Hierdie uitgangspunt bring ’n 
mens by die wye agtergrond waarin die skrywer die doop in sy samehange 
situeer. Hy groepeer die betekenisaspekte van die doop onder die volgende 
noemers:

“Vereniging en inlywing” (p. 8-22), “Reiniging en vergifnis” (p. 23-26) en 
“Ontvangs van die Heiiige Gees en die nuwe lewe” (p. 27-28). Op die w^se toon 
hy uit die Skrif aan hoe jou doop jou die eiendom van Christus maak, jou deel 
van die liggaam van Christus maak, en jou in die verbond inlyf Hy dui “Sekere 
agtergronde en verbande van die doop” aan (p. 33-44), waaronder veral “Die

historiese situasie van die Nuwe Testament”(p. 33-37) en “Die volgorde: doop -  
onderrig” (p. 43) van besondere belang is.

Dan reik hy wyer: die doop word beskou vanuit die verhouding tussen Ou en 
Nuwe Testament (waar die verhouding tussen die doop en die besnydenis onder 
meer in diepte aangetoon word) (p. 45-65) en die verhouding van die doop met 
die verbond (p. 66-78). Hy kom met ’n belangrike siening van die ou en die 
nuwe verbond vorendag (p. 63-64). Hy skroom nie om talle probleme met die 
doop oor die algemeen en met die kinderdoop in die besonder te ontleed nie (p. 
79-129).

Dis nie van gister af dat die skrywer oor die onderwerp “lees, dink, praat, preek 
en skryf’ nie (p. 130). In 1979 het die publikasie Strydf^esprek oor die kinder
doop onder sy redakteurskap die lig gesien. In 1984 verskyn Iiifant baptism: 
arguments fo r  and against, waarvan hy mederedakteur en medeskrywer is. 
Daama het Konig se groot werk oor die onderwerp verskyn: Die doop as 
kinderdoop en grootdoop (1986). Hierdie boek is ongelukkig as ’n onaantreklike 
publikasie deur NG Kerkboekhandel uitgegee -  ’n gegewe wat waarskynlik 
bygedra het tot die té kort raklewe van die boek.

In Stof jou  doop a f  gaan ’n mens nie na vemuwende perspektiewe oor die doop 
by Konig soek nie. Die boek bied egter ’n korter, maklik leesbare weergawe van 
die vorige werk. Ek beklemtoon: ’n noodsaaklike boek, wat weer op die rak 
móés kom, oor ’n onderwerp wat sy aktualiteit nie verloor nie. En dié keer laat 
die uitgewer hom nie in die steek nie: Lux Verbi het inderdaad ’n mooi uitgawe 
daarvan gemaak.

By wyse van ’n kanttekening stel ek egter die vraag of ’n byhaal van die 
gereformeerde belydenisskrifte, wat immers ’n eeue-oue verwoording van 
gelowiges se geloof óók met betrekking tot die doop is, dan ten minste in die 
verklanng wat dit bied, nie tog daartoe sou bydra dat vraagstukke soos die doop 
en sondevergifnis (p. 23-26) en die doop en die weergeboorte (p. 27-28) 
duideliker uit die verf kon kom nie. Uiteraard sou ’n mens nie hiennee 
simplistiese antwoorde verwag nie -  iets waaraan die skrywer hom kennelik juis 
nie skuidig wou maak nie.

Die boek is vir elke gelowige geskryf én vir die meer ingewyde vakkenners soos 
predikante en teoloé. Vir baie kan dit ’n bydrae word om met meer geloofsinsig 
vanuit hulle doop te lewe. Dit is ’n boek wat vra om gelees te word.

C ILLIERS, J. 1996. Die deur na more is oop. Bybelse hoop v ir onseker
tye.

Kaapstad : Lux Verbi. 52 p. Prys: R21 50. 
________________________________ ISBN 0869975471.________________________________

Resensent: H.M. Grobler
(Gerefomieerde Kerk Potchefstroom-Oos)

Die skrywer van hierdie publikasie wil lig laat val op die Christeiike hoop -  
vandaar die titel: Die deur na more is oop. Hy doen dit vanuit 1 Petrus 1:3-12 
in 9 kort hoofstukkies.

Hoofsluk /: Vers 3: Party (baie?) Christene rig hulle lewens in volgens 
onbetroubare bouplanne. Hulle bou op Christus, die Rots, en op moerasgrond, 
iialfpad op die Een en halfpad op die ander, naamlik ekonoiniese faktore, 
gesondheid en so meer. Maar oin die hoop op laasgenoemdes te vestig, is om op 
sand te bou. Die fondainent, die Rots, bet God gelê, naamlik Jesus Christus wat 
opgestaan het uit die graf.

Hoofsluk 2: In vers 4 gaan dit oor die erfenis wat bewaar word in die hemel. 
Unersyds is dit toekonismusiek: dit troos ons, want hierdie erfenis is buite bereik 
van faktore wat dit kan bederf -  die mot en die roes, dink maar aan inflasie. 
Andersyds is die boodskap van die erfenis ’n oproep: leef ooreenkomstig hierdie 
erfenis (Rom. 8:17).

Hoofstuk S: Vers 5 sê dat die gelowiges self bewaar word vir die erfenis sodat 
beproewinge (konsentrasiekampe, ongeneeslike siektes byvoorbeeld) nie die 
gelowiges van die erfenis beroof nie, maar in sulke rampe word hulle bewaar vir 
die saligheid. Hierdie bewaring is egter me ’n eie prestasie nie; dit is God wat 
bewaar.

Hoofstuk 4: Verse 6 en 7 laat ons die juiste houding teenoor beproewinge sien. 
Lydmg is nie die resultaat van ’n onberekenbare en duister noodlot nie, maar van 
’n louterende Vader wat die geloof toets op sy gehalte en deur hierdie selfde 
geloof kan die mens lyding hoopvol bejeen -  dit duur immers ’n kort tydjie, sodat 
dit lof en heerlikheid waardig mag wees.

Hoofstuk 5: Verse 8 en 9 maak melding van die feit dat gelowiges Jesus lief het, 
al het hulle Hom nie gesien nie en al sien hulle Horn nou ook nie. Die geheim 
hiervan is die hoop wat vnig is van die wedergeboorte (vers 3): slegs mense wat 
SÓ hoop, is tevrede om lief te he en te glo al sien hulle nog nie Dit maak hulle bly 
en laat hulle volhardend uitsien na die groot sien wanneer Hy kom.

Hoofsluk 6. Duidelik verkondig verse 8 en 9 óók dat die geloof se einddoel die 
saligheid is. Ons mag nie voortploeter van dag tot dag nie, maar meet hoopvol

jaag na die eindpaa!: daar is ’n toekoms. Dog wie glo, liet non reeds deel aan die 
saligheid, maar die beste kom! Daaroin is daar hoegenaamd geen rede om 
doelloos te lewe asof ons reisigers na nêrens is nie.

Hoofsiuk 7: Nogmaals stei die skrywer verse 8 en 9 aan die woord. Dat die 
gelowiges nou reeds deel aan die saligheid het, maak bly, trouens -  blydskap is 
die diepste toonaard van die hoop. Ja, ’n onuitspreeklike en heerlike blydskap in 
’n wêreld wat nie ware blydskap kan gee nie.

Hoofsiuk 8: In vers 11 is sprake van tyd. Die gelowiges het tyd -  genadetyd -  
sedert die opstanding van Christus. Die profete het hieroor nagespeur en die 
Heilige Gees getuig aan ons deur die apostels dat die tyd deurdronge is van die 
ewigheid. In hierdie tyd kom die evangelic na ons tot redding; laat ons daarom 
nie die tyd soos water deur ons vingers laat glip nie.

Hoofsiuk I2\ Vers 12 benadruk die feit dat die evangelie wat die apostels en die 
profete verkondig soos die Gees dit aan hiille gegee het, vir die gemeente bedoel 
is: aan julle. Aan hulle bestee God soveel genade -  iets waaroor die engele 
verwonderd is! Kyk, so shut die skrywer af, kyk na die foto van engele, apostels 
en profete en die gemeente: in die middel isjou gesig!

Hierdie werk van Louw is klaarblyklik bedoel vir die lidmaat wat daagliks te 
doen kry met die gebroke lewe vanweë die sonde en al die moeite en verdriet wat 
hieruit volg, sodat die hoop maklik kan kwyn en /;oop-loosheid intree Myns 
insiens slaag die skrywer om aktueel en op die man af te skryf: hy wil pastoraal 
troos en bemoedig sodat die geloofshoop opviam en bly vlam en die blydskap 
terugkeer.

Belangrik is dat die wedergeboorte waarvan vers 3 melding maak, deurwerk in sy 
behandeling van die Skrifgedeeltes, sodat daar geen misverstand kan bestaan oor 
die vraag wie die Bron van die hoop en vreugde is nie.

’n Vraag kom hiér na vore: moes verse 1 en 2 nie óók ingespeei het nie, waar dit 
in vers 2 gaan oor die diepere agtergrond van die wedergeboorte, naamlik die 
uitverkiesing?

’n Enkele kritiese opmerking ten slotte: ek meen dat voorbeelde uit die Skrif om 
sake toe te lig, byvoorbeeld. die geskiedenis van Josef, Job, die apostel Paulus 
ensovoorts baie beter iliustrasiemateriaal is (Heb. 11) as allerlei anekdotes 
(spinnekoppe wat toespin, ’n minotauris).

Die lees van hierdie werk van Louw word sterk aanbeveel.

